
PE759.419v01-00

Ceist i gcomhair freagra i scríbhinn E-000426/2024
ar an gCoimisiún
Riail 138
Grace O'Sullivan (Verts/ALE), Mounir Satouri (Verts/ALE), Billy Kelleher (Renew), Sabrina 
Pignedoli (NI), Manon Aubry (The Left), Ivan Vilibor Sinčić (NI), Manu Pineda (The Left), Mick 
Wallace (The Left), Irena Joveva (Renew), Damien Carême (Verts/ALE), François Thiollet 
(Verts/ALE), Sara Matthieu (Verts/ALE), Jakop G. Dalunde (Verts/ALE), Alice Kuhnke (Verts/ALE), 
Pär Holmgren (Verts/ALE), Dimitrios Papadimoulis (The Left), Matjaž Nemec (S&D), Rosa 
D'Amato (Verts/ALE), Saskia Bricmont (Verts/ALE), Silvia Modig (The Left), Idoia Villanueva Ruiz 
(The Left), Margrete Auken (Verts/ALE), Barry Andrews (Renew), Piernicola Pedicini (Verts/ALE), 
Francisco Guerreiro (Verts/ALE), Tineke Strik (Verts/ALE), Kateřina Konečná (The Left), María 
Soraya Rodríguez Ramos (Renew), Maria Arena (S&D), Chris MacManus (The Left), Karen 
Melchior (Renew), José Gusmão (The Left), Marisa Matias (The Left), Luke Ming Flanagan (The 
Left), Ville Niinistö (Verts/ALE), Ciarán Cuffe (Verts/ALE), Malin Björk (The Left), Heidi Hautala 
(Verts/ALE), François Alfonsi (Verts/ALE), Marc Botenga (The Left), Pierre Larrouturou (S&D)

Ábhar: Neamhaird Iosrael ar an dlí idirnáisiúnta agus bearta sealadacha na Cúirte Breithiúnais 
Idirnáisiúnta

Dé hAoine, an 26 Eanáir 2024, d’ordaigh an Chúirt Bhreithiúnais Idirnáisiúnta go ndéanfadh Iosrael 
na bearta uile atá ar a chumas a dhéanamh chun cosc a chur le bás, scrios agus gníomhartha 
cinedhíothaithe sa léigear atá sé a dhéanamh ar níos mó ná 2 mhilliún duine in Gaza, ina bhfuil 
beagnach 30,000 duine maraithe, mná agus leanaí a bhformhór, in aerionsaithe agus amais talún gan 
staonadh.

I ráiteas, chuir an Coimisiún agus Leas-Uachtarán an Choimisiúin / Ardionadaí an Aontais do 
Ghnóthaí Eachtracha agus don Bheartas Slándála i bhfios go láidir nach mór do na páirtithe orduithe 
sealadacha CBI a chomhlíonadh.

Mar sin féin, sa 72 uair an chloig i ndiaidh an rialaithe, mharaigh Iosrael níos mó ná 500 Palaistíneach 
agus lean sé d’ionsaí a dhéanamh ar bhonneagar sibhialtach, ospidéil san áireamh. Sa bhreis air sin, 
d’fhreastail airí rialtais agus reachtóirí Iosraelacha ar chomhdháil an 28 Eanáir inar iarr siad go poiblí 
go ndéanfaí coilíniú neamhdhleathach agus glanadh eitneach ar Gaza. I mbeagán focal, thug Rialtas 
Iosrael neamhaird iomlán ar rialú CBI.

1. Conas a thabharfaidh an Coimisiún freagairt ar sháruithe Iosrael ar orduithe sealadacha CBI?

2. Cén t-údar, dar leis an gCoimisiún, atá leis an gComhaontú Comhlachais idir an tAontas agus 
Iosrael a bheith fós i bhfeidhm i bhfianaise na sáruithe ar Airteagal 2, ina sonraítear go mbeidh 
an caidreamh idir an tAontas Eorpach agus Iosrael ‘bunaithe ar urraim do chearta an duine’?

